
51. தெரிந்து தெளிதல் (ஆராய்ந்து அறிந்த நம்புவதl)

அறம், பொருள், இன்பம், உயிரச்சம், நான்கின் திறம் தெரிந்து தேறப் படும். 501 நன்மைகளைக் கடைப்பிடித்து நடப்பவனா, நேர்மையான வழியில் சம்பாதித்து வாழ்க்கை நடத்துகின்றவனா, தவறான வழியில் இன்பம் விரும்பாதவனா, சமயம் நேர்ந்தால் உயிருக்கு அஞ்சாமல் உதவக் கூடியவன என்ற நான்கையும் அறிந்த பிறகே ஒருவனை நம்ப வேண்டும்.

குடிப் பிறந்து, குற்றத்தின் நீங்கி, வடுப் பரியும்

நாண் உடையான்கட்டே தெளிவு. 502 நல்ல குடும்பத்தில் பிறந்தவனாகவும், குற்றங்கள் செய்யாதவனாகவும், பழிக்கு அஞ்சி நாணம் உடைய வனாகவும் இருப்பவனிடமே நம்பிக்கை கொள்ள வேண்டும்.

அரிய கற்று, ஆசு அற்றார்கண்ணும், தெரியுங்கால் இன்மை அரிதே, வெளிறு. 503 மிகச் சிறந்த நூல்களைக் கற்று, குற்றம் இல்லாத வரிடத்திலும் ஆராய்ந்து பார்த்தால், அறியாமை இல்லாமல் இருப்பது அரிது (ஏதாவது ஒரு முட்டாள்தனம் இருக்கும்). குணம் நாடி, குற்றமும் நாடி, அவற்றுள் மிகை நாடி, மிக்க கொளல் ! 504 ஒருவனுடைய குணங்களையும், குற்றங்களையும் ஆராய்ந்து, அவற்றில் எது அதிகமோ அவற்றைக் கொண்டு அவனைத் தீர்மானிக்க வேண்டும். பெருமைக்கும், ஏனைச் சிறுமைக்கும், தத்தம் கருமமே கட்டளைக் கல். 505 நல்ல குணம் உள்ளவன் என்ற பெருமைக்கும், கெட்ட குணம் உள்ளவன் என்ற சிறுமைக்கும் உரைகல்லாக இருப்பது அவனவனுடைய செயலே (தங்கத்தை கல்லில் உரைத்துப் பார்த்து, அதன் தரத்தை அறிவது போன்றது).

